
Der hochwiirdigste Herr Bischof von Miinster, Dr, Michael Keller,
hat der Fakultit den Wunsch Ew. Eminenz {ibermittelt, sie moge
« Wiinsche und Anregungen » zu dem angekiindigten Konzil vorlegen.

Die Fakultit hat in mehreren Sitzungen solche erarbeitet. Sie dankt
fir die ihr gegebene Moglichkeit, sich zu dussern und legt ihr Votum
durch den hochwiirdigsten Herrn Bischof in die Hinde Ew. Eminenz.

Ew. Eminenz ergebenster
Vork, Dekan




I. DE FIDE IN DEUM

Concilium Oecumenicum a S, Pontifice Toanne XXIII indictum, ut
fideles confirmet orbique terrarum ‘testimonium praebeat, fidem chri-
stiaham in Deum vivum gravi, nervoso et vere religioso modo testetur
et, quae theologia christiana de homine et universo docet, praec1pu1s
lineamentis adumbret, speciatim: : :

1. Deum esse totius creaturae Dominum et in Chr1sto unive-
sum mundum, peccato perditum, salvandi causa, misericorditer et aman-
ter in perpetuum amplecti; ,

2. universum — qua creatum et redemptum — ad Deum referri
ideoque nec evolutione nec progredientibus rerum naturae inquisitio-
nibus et artibus technicis ¢ dominio divino elabi posse. Mundum ita-
que se ipso perfici non posse, sed tantum si Deo vel potius Christo se
subiciat. Potestates negationis et destructionis omnes non posse impe-
dire, quin Christus, in fine temporum, dominium suum obtmeat ac
creatura aeternae perfectionis particeps fiat;

3. quae Concilium Vaticanum sess. III, cap. 4 de relationibus
inter fidem et rationem vigentibus constituit, secundum nostri temporis
exigentias explanentur (e. g. evolutio mundi; progressus spirituum histo-
ticus, qui dicitur « geistesgeschichtliche Entwicklung »; quaestiones
de miraculo).

II. DE ECCLESIA CHRISTT

A) Condicio praecipua, ut Ecclesia efficacem operam exerceat — etiam
quoad unionem omnium christiani nominis hominum cum Ecclesia
catholica — videtur esse, ut eiusdem ratio ac fines completiore quodam
modo explicentur et ad vitam actuosam deducantur. Ad quod obti-
nendum utile fore videtur, ut:

1. Ecclesiae natura describatur, quae nempe non est tantum cor-
pus Christi mysticum, sed et populus Dei et sponsa-Christi;

2. Episcoporum, qui a Spiritu Sancto positi in apostolorum locum
successerunt (Conc. Trid. sess. XXIII, cap. 4; Conc. Vatic. sess. IV,
cap. 3) munera, iura, officia exponantur necnon, quomodo ad rem tra-
ducantur;

3. quaestio deliberetur, utrum d1aconatus ordo ut munus pro-
prium redintegrari possit;

4. sacramentum confirmationis, imprimis eiusdem gratia sacra-
mentalis, penitus describatur;

5. laicorum spiritualis dignitas eorumque iura (cf. IV, 1), offi-
cia, facultates (per characteres sacramentales donatae) illustrentur;

6. Verbum Dei esse vivum et efficax (cf. Hebr. 4, 12), seu — ut
dicunt — « realitatem salutis », magnopere extollatur, eo quidem fine
et effectu, ut Verbum Dei in Ecclesia plus aestimetur, vita spiritualis
foecundetur, cura pastoralis — quod in votis est — directionem ac
auxilium accipiat et facilius cognoscatur, etiam Sacram Scripturam Ec-
clesiae catholicae esse concreditam ipsamque vere esse in Sacris paginis
descriptam Ecclesiam Iesu Christi.

B) Quo melius Ecclesia munus suum coram acatholicis et gentili-
bus praestare valeat, optandum est, ut:

1. attendatur ad vestigia Ecclesiae, quae inter Christianos aca-
tholicos teperiri possunt; ,

2. erigatur primaria (vel ut aiunt « centralis ») quaedam sedes,
quae: '

a) condiciones theologicas et religiosas in societatibus christia-
norum dissidentium reapse vigentes pervestiget;

b) cum iisdem res rationesque iungat;

3. fundentur institutiones similibus muneribus ac facultatibus prae-
ditae relate ad religionem iudaicam, mahumedanam (seu islamicam)
aliasque;

4. studeatur humanos civilesque cultus aliarum gentium (earum-
que valores, modos cogitandi loquendique) mundo catholico integrare,
quatenus apti videntur, qui fidem catholicam et vitam exprimant;

5. mollietur character « latinitatis » Ecclesiae;

6. promoveatur in populis missionum cultus divinus ac pietas,
quae iisdem accomodata videntur.

TIL. DE CULTU DIVINO

Cultu divino Ecclesia, quae Deum colit ac salutem communicat,
seipsam repraesentat ideoque cultus eiusdem praecipuum munus, tum
pro fidelibus tum pro mundo praestandum, considerari debet. Qua-
propter deliberetur, quomodo et quousque fieri potest, ut:

1. a mysteriis pericula violationis (ut dicunt « profanationis »)
imprimis per media divulgationis moderna (oborta e, g. « televio »)
arceantur; . . | .

2. linguae populorum adhibeantur:

a) in missarum sollemnibus;
b) in sacramentorum administratione;
¢) in precum horariarum recitatione;
3. pericopae Missarum augeantur, e. g. cyclum trium vel quat-
tuor annorum constituendo;
4. Oratio fidelium pristina ad mentem S. Pauli (I Tin. 2, 1-3)
redintegretur;
5. canon Missae, ab additamentis non genuinis exoneratus (cf.
III, 4), alta voce proferatur;
6. ritus sacramentorum, imprimis baptismatis, ab elementis li-
berentur, qui solummodo evolutione historica perspecte intelligi possunt
7. in calendario liturgico, quo magis festa Domini et Dominicae
dies tueantur, numerus dierum festorum, qui potius ad ecclesias parti-
culares vel ordines pertinent, minui, ex altera parte martyrum et con-
fessorum laicorum ratio maior haberi queat.

IV. DE IURE CANONICO

Tus canonicum, secundum quod suptema auctoritas iam significavit,
mutatis rerum temporumque conditionibus accommodandum appareat:
A) In « Codice repetitae praelectionis » undique reformato et ter-
minologice quoque melius limato.
B) In materiis quae sequuntur:
1. in iure laicorum magis exculto;
2. in censura praevia librorum eorumque indice vere reformatis;
3. in jure matrimoniali:
a) generaliter accommodetur illi pro Ecclesiis Orientalibus no-
viter iam collecto;
b) forma (nimis stricta) promissionis matrimonii remittatur,
saltem quoad forum conscientiae;
¢) impedimentum « impotentiae » determinetur modo, qui ae-
qualis est et omni maior exceptione;
~d) error circa servitutem contrahentis valde obsoletus supplea-
tur errore, qui in praxi summi est momenti: circa qualitatem personae
(imprimis: quod ad valetudinem prosperam), si dolo excitatus causam
dederit contractui;
e) statuatur: Matrimonium sub conditione aut sub exclusione
« bonorum » matrimonialium contrahi nequit;
f) si, ut proponitur in litt. e, statui minus conveniat, coniugis,
qui « impedimenti » ideoque nullitatis assertae causa fuit culpabilis,

51 (IV o)

inhabilitas ad accusandum matrimonium, quae ad animarum salutem
minus conducibilis videtur, apte auferatur;

4. in iure processuali:

a) evolvatur ordo administrativo- iudiciarius;

b) necessitatibus adaptetur et organisatio et administratio iu-
dicii ordinarii;

¢) causae imprimis matrimoniales expeditiores fiant; propterea:

aa) iudices synodales in iure canonico vere periti et forensi

experientiae totam dantes operam tot sint oportet, quot sufficiant ad
causas rite conficiendas matureque definiendas;

bb) prudenti iudicis arbitrio iam ante processus publicatio-
nem relinquatur partes et testes conferre, vulgo « confrontare »; quod
in quantum fieri potest, coram collegio fiat;

cc) instructio causarum per « commissarios », nisi sint in iure
canonico periti, regulariter nequaquam fiat;

dd) facultas Ordinario concedatur, ut laicum in iure canonico
vere peritum adhibeat, qui officio iudicis instructoris (non: definientis)
fungatur;

5. ius poenale: generaliter adaptetur Ecclesiae conditionibus ho-
dietnis; speciatim:
a) poenae latae sententiae restringantur;
b) breviter atque perspicue exarentur effectus poenae cuiusvis
medicinalis (censurae).

V. DE THEOLOGIA MORALI

1. Caritatem erga Deum et proximum esse principium fundamen-
tale seu dominans christianae moralitatis et praccipuum christianae
educationis munus Concilium inculcet.

2. Apte Concilium curet, ut conclusiones certae scientiae anthro-
pologicae (de processu humanae personae psychico; de integratione
700 esse, posse et debere) in doctrina, imputatione morali et usu sacra-
mentorum (imprimis Paenitentiae et Eucharistiae) adhibeantur,

VI. DE THEOLOGIA SOCIALI

Conditiones sociales ac industriales revolutione industriali immu-
tatae peculiaria munera imponunt doctrinae sociali catholicae. Ut eadem
recta via se teneat, Concilium inculcet:

1. Doctrina socialis catholica ius naturae categoriis specifice theo-

logicis ad hoc evolvendis (creatio, peccatum originale, foedus Deum
inter et hominem, populus Dei, Ecclesia, oeconomia salutis) transcen-
dat. Quod etiam sub aspectu oecumenico non parvi momenti esse Vi-
detur, cum Protestantes in doctrina sociali aspectum theologicum pre-
mant. Attamen, cum error cuiusdam spiritualismi et exsistentialismi
« supernaturalis » non negligendus sit, ius naturae parvipendere nefas
esset.

2. Notiones ac fines vitae christianae peculiares pro hodierni tem-
poris industriali societate proponantur; e. g. pro:

a) matrimonio et familia;

b) labore et professione;

¢) officiis versus alias, grandiores societates;

d) usu ac moderatione bonorum fortunae;

e) iusta proportione inter privatam singulorum navitatem ac
securitatem, quae ex institutis collectivis provenire potest;

f) usu temporis a laboribus liberi;

g) sanctificatione diei dominicae.

3. Emolumenta ac pericula, quae ex sociologia et sociographia reli-
gionis evenite possunt, circumscribantur, ut curam pastoralem agentes
utantur disciplinis praedictis, quin methodo sociologistica seducti a
recta via declinent, id est in determinismum sociologicum ac ethicam
« situationis », specie sociologiae praetextam, labantur.




